
§ 37 naapertorlugu apeqqutip 054/2020-p akineqarnera 

Mammografi atorlugu misssuisarnerit aamma Steno Diabetes Center Grønland pillugit a
peqqutigisannut qujanaq. Apeqqutigineqartut issuarneqarput, tullinnguuttunilu akissute
qarfigineqarlutik. 

1) Naalakkersuisut ilisimatitsissutigisinnaanerlugu arnat mammografi-mut 
tunngatillugu Qallunaat Nunaannut misissiortikkiartortut qulaajartikkiartor
tullu qassiunersut? 

Naak Dronning Ingridip Napparsimavissuani sulisussarsiorneq annertuumik sulis
sutigineqaraluartoq december 2019-imi aamma januar 2020-mi mammografi 
atorlugu misissuinissanut radiologinik sulilersitsiniarneq periarfissaasimanngilaq. 
Tamannalu pissutigalugu sapaatip akunnerani 9-mi napparsimasut 26-it mammo
grafi atorlugu misissortinnissanut utaqqisinnaanngitsut nalilerneqarpoq, taa
maammallu mammografi atorlugu misissortittussanut utaqqisunut allattorsimaffik 
misissuiffigineqarsimalluni. Taamaammat napparsimasut mammografi atorlugu 
Danmarkimut misissortikkiartorsimapput. Aallaaviatigut mammografi atorlugu 
misissortittussat Dronning Ingridip Napparsimavissuani misissorneqartussaap
put, suliarineqartussaapput nakkutigineqartussaallutillu, matumani allat pillugit 
nalileeqqissaarnernik peqartoqanngippat. 

2) Nuummi tamanna ingerlanneqarsinnaassappat qanoq aningaasartuutit an
nertutigissappat, aammalu aaqqiissut taanna qanoq sivisutigisumik inger
lanniarpisiuk? 

Matumani aaqqissuussaq aalajangersimasoq pineqanngilaq, kisiannili immik
kuullarissuuvoq Peqqinnissaqarfiup pinngitsoortinniarlugu sulissutigiuartagaa. 
Sapaatip akunnerini g-mi 14-imilu mammagrafi atorlugu misissuinerit DIN-imi 
ingerlanneqarsimapput. 

Aallaaviatigut mammografi atorlugu misissortinnissat DIN-ni neqeroorutaasarput, 
tamannalu aaqqiissutissaavoq akikinnerusoq, napparsimasunullu tulluarnerusoq. 

3) Steno Diabetes Center piviusunngortinneqarnissaanut pilersaarummut ata
tillugu Naalakkersuisut aningaasartalersorneqarnissaanut sulisoqarniar
nissaanullu suliniutit suut ingerlappaat? 

Namminersorlutik Oqartussat Nuummi Inuunerissaavimmi, nunallu sinnerani i
nuunerissaavinni neqeroorutit sammisallu pioreersut ingerlannerinut aningaa
salersuinertik ingerlatiinnassavaat. Novo Nordisk Fonden Steno Diabetes Center 
aqqutigalugu sammineqartussanut nutaanut illuutigineqartumullu aningaasaler
suisuuvoq. Novo Nordisk Fondenimik suleqateqarneq killilersuiffigineqanngilaq. 
Suleqatigiinnerup sivitsorneqarsinnaanera atorunnaarsikkiaartuarneraluunniit 
nalilersuiuarnerit, ukiullu qulit qaangiunnerisigut ataatsimut naliliineq tunnga
vigalugit naliliiffigineqarumaarpoq. Tamatuma kingorna aningaasaliissutit Novo 
Nordisk Fonden-imeersut suleqatigiinnerlu ukiut sisamakkaarlugit sivitsuiffigine
qarsinnaassapput. Suleqatigiinnerup ukiut qulit siulliit saniatigut sivitsuiffigisin
naanera naatsorsuutigineqarpoq. Suleqatigiinneq ukiut qulit qaangiunnerisigut 
naatsorsuutigineqanngitsutut unitsinneqassagaluarpat atorunnaarsitsinissamut 
aningaasaliissutinik ukiunut marlunnut atuuttussanik Namminersorlutik 
Oqartussat tunineqassapput. Tamatuma kingorna Steno Diabetes Centerip i
ngerlanneranut aningaasaliissutit Namminersorlutik Oqartussanit tiguneqas
sapput. 

Steno Diabetes Centeret Peqqinnissaqarfimmut aalajangersimasumik ilaalersus
saavoq, taamaammallu Peqqinnissaqarfiup sulisussarsiortarnernut sulisoqaan
narnissaanullu suliniutai periusissaalu atorneqassapput. Pilersaarummut takor
luukkanut isummernissamut tunngavissiap najoqqutassallu suliarineranni 
Peqqinnissaqarfiup sulisussarsiortarnernut sulisoqaannarniarnerm ullu unam
milligassai eqqarsaatigineqarput. Taamaammat sullissivimmi sammineqartussat 
aallartikkiartuaarneqassapput, taamaaliornikkut sammineqartussat nutaat aallar
titsinnagit sulisussat pisariaqartinneqartut qulakkeerinniffigineqassammata. Ste
no Diabetes Centerimut ukiumoortumik ingerlatsinermut aningaasaliissu
taasussat naafferartumik tunniuttalernissaat aamma atorneqalissaaq. 

Med venlig hilsen 
Inussiarnersum ik inuulluaqqusillunga 

